
I motschka 

Da Opfö is wuini, de Birn' is scho fäu. 

De Zwetschk'n is grea no, da Beri is z'steu. 

Des Brot is ma z'hort, da Strietz'l net siaß. 

De Semmön san z'kloa und mit froist in de Fiaß'. 

Da Brot'n is z'trucka, des Schnitzl is z'resch. 

De Kned'ln san potzat, is Mensch is net fesch. 

Z'schorf is da Schnops, vü z'saua da Wee, 

und wonn i an Rausch hob' ko i nimma steh'. 

Mee Oide is oid, mee Göd, des is gor. 

Und omad om Schäd'l hob i koane Hoor. 

's Wossa mocht rosti', d'rum schau' i's net on, 

und i bi ma söwa da z'widrigste Mo! 

